
GHAL AKTAR SPAZJU FIL-MEMORJA

Ghalkemm fl-ahhar tas-sena niccelebraw il-liturgija ta’ Marija Omm Alla, il-Quddiesa ta’
filghaxija b’mod popolari hija maghrufa bhala “l-Quddiesa tat-Te Deum”. Hemm tradizzjoni
antika li tghid li kien Sant’ Ambrog li kkompona dan l-innu sabih tat-Te Deum meta ghammed
lil Santu Wistin. Ghal Sant’Ambrog tant kienet grazzja kbira li Wistin talab u rcieva I-
Maghmudija, illi dan 1-Isqof infexx f’din l-ghanja ta’ radd il-hajr: “Mulej, lilek infahhru”.
Ahna wkoll fi tmiem din I-Ewkaristija nkantaw dan l-innu biex infahhru u rroddu hajr lil Alla
ghal tant barkiet li xehet fugna matul din is-sena li ged tintemm.

Imma biex inkunu nistghu nsibu raguni soda biex nirringrazzjaw lil Alla, ghandna bzonn
memorja tajba biex niftakru x’ghamel maghna Alla. B’xorti hazina, hafna ghandhom
memorja qasira u ghalhekk nibgghu lura milli 1lil Alla nghidulu grazzi profonda. Ohrajn
ghandhom memorja mghobbija b’esperjenzi negattivi, bhalma huma d-daqgiet li nkunu
glajna matul iz-zmien — daqgiet li jkun tana haddiehor kif ukoll daqgiet li naghtu lilna nfusna!
Jekk il-memorja taghna facli tinsa t-tajjeb li nkunu r¢ivejna, mhux hekk fil-kaz tal-hazin li
jkunu ghamlulna. Langas ma huwa hafif ghalina li nhassru mill-memorja taghna zbalji li
nkunu ghamilna ahna stess. Uhud minn dawn l-esperjenzi tant huma mahzuna tajjeb u huma
antiki, li xi drabi nkunu rridu nghadduhom lill-memorja tal-ohrajn (uliedna, hutna u hbiebna).
U jekk xi hadd minn dawn ikun fejjaq din il-memorja, arana dlok infakkruh li darba dik il-
persuna dahket bina jew ghamlithielna! Hekk nibgghu nipperpetwaw din il-memorja; hekk il-
memorja qarsa tibga’ tintiret u thalli 1-effetti negattivi taghha.

F’cirkustanzi bhal dawn, il-memorja mghobbija taghna ma jibgghalhiex spazju ghal
esperjenzi pozittivi. Fil-fatt, jekk inkunu f’'mument hiemed, x’aktarx li ma niftakrux il-barkiet
li jkun xerred fugna Alla jew it-tajjeb li nkunu ré¢ivejna mill-proxxmu taghna; pjuttost jitla’
fil-wicc¢ tal-memorja 1-hazin li nkunu garrabna.

Fit-tmiem ta’ din is-sena, nistiednek biex “tbattal” il-memorja tieghek minn dawk I-esperjenzi
negattivi li seta’ kellek matul din is-sena u tfejjagha minn dawn il-gerhat. Ma taghmilx sens I-
espressjoni li gieli tinghad: Nahfer iva, ninsa le! Ghax jekk ma naghmlux hilitna biex ninsew,
dik l-esperjenza negattiva tibga’ terfa’ rasha u hekk timblokka l-memorja taghna u ma
thalliniex napprezzaw il-hafna tajjeb li hemm madwarna.

Allahares nitilfu 1-memorja! Imma jekk ma naghmlux sforz biex nippurifikaw u nfejqu 1-
memorja, inkunu ged nitilfu l-memorja bil-mod il-mod.

Santu Wistin ghandu riflessjonijiet sbieh dwar il-memorja fil-ktieb tieghu L-istqarrijiet (XI).
Huwa jghid li fil-hajja ma hemmx passat, prezent u futur, imma I-prezent biss. Illum il-passat
ghadda u mar, imma fadlilna biss il-memorja tal-bierah. Lanqas il-futur ma ghandna — fil-fatt
hadd minna ma jaf x’ser jigri ghada; imma llum nistghu biss nipprogettaw xi haga ghall-
futur. Ghalhekk kulma ghandna huwa biss il-prezent, u fil-prezent ghandha parti importanti 1-
memorja. Mela jekk irridu nghixu I-prezent, jehtieg niehdu hsieb il-memorja.



Fi kliem Santu Wistin, fil-memorja taghna Alla jpoggi sinjali tal-prezenza tieghu. Fil-fatt,
jekk nimirhu ftit bil-memorja taghna niskopru kemm hemm sinjali li jimmarkaw il-prezenza
tal-grazzja, tal-imhabba, tat-tenerezza u tal-mizerikordja ta’ Alla fl-istorja taghna. Kieku ma
kellniex il-memorja, ma konniex nintebhu b’dawn is-sinjali tal-prezenza ta’ Alla u ghalhekk
nibgghu ma nirringrazzjawhx.

Imma anki l-memorja taghna ta’ Alla tista’ tigi imblukkata jekk ahna ma nemmnux li Alla
jahfrilna kull dnub, jew jekk ahna stess ma nahfrux lilna nfusna d-dnub li nkunu wettagna. Id-
dnub jista’ jimblukkalna I-memorja li ahna ghandna ta’ Alla. Ghalhekk, inheggigkom biex
tfejqu I-memorja minn esperjenzi spiritwali negattivi li naghzlu li nghaddu minnhom ahna
stess jew jghaddina minnhom haddiehor. F’dan il-process ta’ fejgan mhux bilfors ser issib
ragun, haddiehor ser jammetti t-tort jew ipatti ghall-hsara li jkun ghamillek. Jiswielna
immens jekk nehilsu lil din il-memorja minn dawn il-pizijiet billi nhallu lil Kristu
jippurifikahielna — ghax ghal Gesli ma hemm ebda dnub li ma jinhafirx.

B’dan il-mod ikollna memorja li tahdem ahjar, kemm individwalment u kemm bhala
komunita — memorja li tahzen dawn l-esperjenzi ta’ grazzja u hekk tghinna nsibu I-
motivazzjoni biex ma’ Marija nkantaw l-innu tal-Magnificat, jew inkella ma’ Sant’ Ambrog
nghidu lil Alla: Te Deum laudamus.



